Врз основа на член 36 став 1 точка 15 од Законот за Локална самоуправа (“Сл.Весник на РМ“ бр.5/2002), член 132  став 1 од Статутот на општина Кавадарци ( ,,Сл.Гласник на општина Кавадарци,, бр.8/05), Програмата за развој на Општина Кавадарци за 2018 година и Програмата за  изменување  и дополнување на Програмата за Развој на општина Кавадарци за 2018 година бр.08-2175/47 од 24.04.2018, Советот на општина Кавадарци на седницата одржaна на ден ________.2018 година,  донесе:

ПРАВИЛНИК ЗА КОРИСТЕЊЕ НА ФИНАНСИСКИ СРЕДСТВА ОД БУЏЕТОТ НА ОПШТИНА КАВАДАРЦИ ЗА СУБВЕНЦИОНИРАЊЕ НА ГРАЃАНИТЕ НА ПОДРАЧЈЕТО НА ОПШТИНА КАВАДАРЦИ ЗА КУПУВАЊЕ НА ЕНЕРГЕТСКО ЕФИКАСНИ ГРЕЈНИ ТЕЛА ЗА 2018 ГОДИНА
Член 1
1) Со овој Правилник се утврдуваат условите, начинот и постапката за распределба и користење на финансиски средства утврдени во Буџетот на Општина Кавадарци, со намена за надоместување на дел од трошоците направени при купување на енергетско ефикасни грејни тела-печки на пeлети или инвертер клими.

(2) Право на користење на финансиски средства од Буџетот на Општина Кавадарци согласно овој Правилник имаат физички лица кои се жители на Општина Кавадарци, кои ги исполуваат критериумите од овој Правилник и ја доставиле потребната документација.

Член 2 
(1) Финансиските средства за спроведување на Одлуката за определување на максимален износ за доделување на поединечна субвенција на граѓани за купување на енергетско ефикасни грејни тела за 2018 година  се обезбедени од Буџетот на Општина Кавадарци за 2018 година во висина од 1.000.000 денари 

(2) Финансиските средства од став 1 на овој член се доделуваат до нивно целосно искористување.

II.НАЧИН НА ОБЈАВУВАЊЕ НА ЈАВЕН ПОВИК

Член 3

 (1) За реализирање на одлуката за определување на максимален износ за доделување на поединечна субвенција на граѓани за купување на енергетско ефикасни грејни тела за 2018 година на подрачјето на општина Кавадарци се  објавува јавен повик.

(2) Јавниот повик се објавува на веб страната на општина Кавадарци, огласната табла во општина Кавадарци и  во електронски медиуми. 

(3) Рокот за објавување на јавниот повик е по стапување во сила на одлуката за определување на максимален износ за доделување на поединечна субвенција на граѓани за купување на енергетско ефикасни грејни тела за 2018 година.

(4) Јавниот повик ќе трае до реализирање на средствата предвидени за оваа намена со Буџетот  на општина Кaвадарци, а најдоцна до 31.10.2018 година

(5) За времетраењето на повикот, зависно од интересот ќе има повторни известување на јавноста преку електронските медиуми.

(6) При спроведување на постапката, согласно динамиката, јавноста ќе биде континуирано известувана за степенот на искористување на предвидените средства , односно за износот на преостанати средства на веб страната на Општина Кавадарци.

(7) При констатирање на целосната реализација на предвидениот буџет, Општина Кавадарци веднаш ќе извести дека завршил јавниот повик, на својата веб страна и на електронските медиуми, и веќе нема да прима барања по повикот.
(8) Јавниот повик ќе се реализира по принципот „прв дојден прв услужен“.

III.ПОСТАПКА, НАЧИН И УСЛОВИ ЗА КОРИСТЕЊЕ НА ФИНАНСИСКИ СРЕДСТВА

Член 4

 (1) За утврдување на исполнувањето на условите за доделување на финансиски средства од членот 1 на овој Правилник, градоначалникот на општина Кавадарци формира две Комисии, Комисија за спроведување на јавниот повик и Комисија за проверка.
(2) Комисијата за спроведување на јавниот повик од став 1 на овој член е составена од претседател со 4 члена и нивни заменици од редот на вработените во администрацијата на општина Кавадарци и советници од Совет на општина Кавадарци.
(3) Комисијата за проверка од став 1 на овој член е составена од 3 члена и е од редот на вработените во администрацијата на општина Кавадарци

Член 5
(1) Комисијата за спроведување ќе ги разгледа пристигнатите барања и документацијата во прилог со цел да утврди дали истите се уредни и комплетни.
(2) Комисијата за спроведување ќе состави записник од прегледот на сите пристигнати барања и состави предлог за субвенционирање/надомест или одбивање на барањето. 
(3) Комисијата за проверка  во рок од 10 дена по одобрување на барањето од страна на Комисијата за спроведување ќе изврши проверка на лице место за инсталираното енергетско ефикасно грејно тело на адресата на барателот.
(4) Комисијата за проверка ке изготви извештај за секоја проверка на лице место и ќе даде предлог за исплата или одбивање на надоместот на барателот.
Член 6
(1) Барањето за надоместување на дел од трошоците на граѓаните за купување на енергетско ефикасни грејни тела, физичките лица го поднесуваат заедно со потребната документација преку Архивата на општина Кавадарци до Комисија за спроведување на постапката за субвенционирање на граѓаните на подрачјето на општина Кавадарци за енергетско ефикасни грејни тела.

(2) Архивата на општина Кавадарци примените барања ги евидентира со точното време на поднесување (датум, час и минута), заради воспоставување редослед по кој ќе се разгледуваат барањата.

(3) Кон барањето подносителот е должен да ја поднесе  следната документација:

· барање за надоместок
· доказ дека е жител на општина Кавадарци што се докажува со фотокопија од важечка лична карта,

· доказ дека е извршено купување на енергетско ефикасно грејно тело, и тоа со оргинал фискална сметка или фактура со извод од деловна банка од денот на објавување на повикот
· Изјава дека не е корисник на субвенција за истата намена  од било кој извор во Република Македонија;
· копија од трансакциска сметка на барателот

Член 7
(1) По објавување на јавниот повик, претседателот на Комисијата за спроведување на јавниот повик  свикува состанок согласно динамиката на пристигнување на барањата, се до неговото завршување, односно до исцрпување на буџетот, но најдоцна до 31.10.2018 година, на која ќе се разгледуваат пристигнатите барања во однос на тоа дали ја содржат потребната докуметација.
(2) Комисијата за спроведување на јавниот повик врз основа на поднесеното барање утврдува исполнување односно неисполнување на условите за користење на финансиски средства врз основа на следните критериуми:

· подносителот на барањето да има живеалиште на територијата на општина Кавадарци 

· подносителот на барањето да има доставено доказ дека е извршено купување на енергетско ефикасно грејно тело, и тоа со оргинал фискална сметка или фактура со извод од деловна банка по денот на објавување на повикот.

Член 8
(1) Врз основа на доставената документација и спроведената постапка, Комисијата за спроведување на јавниот повик го утврдува исполнувањето на критериумите од член 7, став 2 на овој Правилник и доставува предлог за одобрување или неусвојување на барањето. Во рок од 10 дена од добивањето на предлогот од Комисијата за спроведување на јавниот повик, Комисијата за проверка врши увид на лице место на адресата на барателот со цел да утврди дали е направена реална инсталација на енергетско ефикасното грејно тело според барањето.
(2) Градоначалникот на општина Кавадарци на предлог на Комисијата за спроведување на јавниот повик и Комисијата за проверка ќе донесе решение за усвојување на барањето и исплата на средства во износ од 50 %, но не повеќе од 15.000 денари, нето износ, по лице, за барателите кои ги исполниле критериумите согласно јавниот повик.

(3) Градоначалникот на општина Кавадарци на предлози на Комисијата за спроведување на јавниот повик и Комисијата за проверка  ќе донесува Решение за одбивање на барањето доколку барателот нема уредна и комплетна документација односно не ги исполнува критериумите дефинирани согласно јавниот повик или не направил инсталација на енергетско ефикасното грејно тело на адресата на барателот.

Член 9
Општина Кавадарци, преку Секторот за Локален Економски Развој  ќе води евиденција на сите доставени барања од физички лица за користење на финансиски средства од Буџетот на општина Кавадарци согласно овој Правилник и сите донесени Решенија од страна на Градоначалникот на општина Кавадарци .

Член 10
Едно лице може да поднесе само едно барање за добивање на надоместок за енергетско ефикасно грејно тело.







Член 11

Лицата кои добиле надоместок за купување на енергетско ефикасни грејни тела согласно овој правилник како и членовите на нивното потесно семејство коишто живеат во заедница, немаат право да поднесат повторно барање за користење на истиот надоместок.
                                                                     Член 12
Исплатата на средствата ќе се врши сукцесивно, според редот на пристигнати барања, се’ до исполнување на предвидениот буџет за оваа намена.
Член 13
Правилникот влегува во сила со денот на донесувањето а ке се објави во Службен Гласник на Општина Кавадарци.

